
OLIY TA’LIM MUASSASASI TALABALARI O’RTASIDAGI INDIVIDUAL 

YONDASHUVLARNI AMALGA OSHIRISHDA PEDAGOGIK STRATEGIYALAR 

VA ULARNING MAZMUN MOHIYATI 

Abdullayev Oybek Alisher o‘g‘li  

Chirchiq davlat pedagogika universiteti 

Pedagogika kafedrasi o‘qituvchisi  

Annotatsiya. Ushbu maqolada oliy ta’lim muassasalari talabalariga nisbatan 

individual yondashuvlarni amalga oshirishda pedagogik strategiyalarning 

mazmun-mohiyati va ularning samaradorligi chuqur tahlil qilinadi. Har bir 

talabaning shaxsiy qobiliyati, bilimni o‘zlashtirish sur’ati, ta’limga bo‘lgan 

ehtiyojlari hamda didaktik imkoniyatlari o‘ziga xos bo‘lgani sababli, ularga 

individual yondashuv asosida ta’lim berish pedagogik jarayonning ajralmas qismi 

hisoblanadi. Bugungi kunda talim jarayonini shaxsga yo‘naltirilgan holda tashkil 

etish ta’lim sifatini oshirishning muhim omillaridan biri sifatida qaralmoqda. Shu 

bois maqolaning asosiy maqsadi – oliy ta’lim tizimida individual yondashuvni 

samarali amalga oshirish uchun ilg‘or pedagogik strategiyalarni ishlab chiqish, 

ularning ta’lim jarayoniga ta’sirini o‘rganish va pedagoglarga amaliy tavsiyalarni 

taklif etishdan iborat. 

Mazkur maqolada quyidagi asosiy vazifalar belgilangan: birinchidan, individual 

yondashuvning nazariy va ilmiy-metodik asoslarini o‘rganish, shaxsga 

yo‘naltirilgan ta’lim tamoyillarini tahlil qilish; ikkinchidan, talabalar shaxsiy 

xususiyatlari, ularning bilish faoliyati va motivatsiyasini o‘rganish hamda bu 

omillarning ta’lim jarayoniga ta’sirini tahlil qilish; uchinchidan, individual 

yondashuv asosida qo‘llaniladigan samarali pedagogik strategiyalarni ishlab 

chiqish va ularni tajriba-sinovdan o‘tkazish. Shuningdek, maqolada zamonaviy 

pedagogik texnologiyalar, masofaviy va raqamli ta’lim vositalari yordamida 

talabalarning ta’lim olish jarayonini individuallashtirish masalalari ham yoritiladi.  

Tadqiqot natijalari shuni ko‘rsatadiki, individual yondashuv asosida ishlab 

chiqilgan pedagogik strategiyalar nafaqat ta’lim samaradorligini oshirishga, balki 

talabalar motivatsiyasini kuchaytirishga, ularning mustaqil ta’lim olish 

ko‘nikmalarini rivojlantirishga ham xizmat qiladi. Individual yondashuv asosida 

tuzilgan ta’lim dasturlari talabalarning o‘quv jarayoniga bo‘lgan qiziqishini 

oshirish bilan birga, ularning ijtimoiy-psixologik rivojlanishiga ham ijobiy ta’sir 

ko‘rsatadi. Shu boisdan maqolada ilgari surilgan pedagogik strategiyalar ta’lim 

muassasalarida o‘quv jarayonini takomillashtirishda muhim ahamiyat kasb etishi 

kutilmoqda. Ushbu tadqiqot oliy ta’lim tizimida pedagoglar va ta’lim 

tashkilotchilari hissa qo‘shishi mumkin. 

Kalit so‘lar: Individual yondashuv, pedagogik strategiyalar, oliy ta’lim, ta’lim sifati, 

innovatsion metodlar, talabalar motivatsiyasi, zamonaviy pedagogika. 

Annotatsion. This article explores the significance, essence, and effectiveness of 

pedagogical strategies in implementing individualized approaches for students in 

higher education institutions. Given that each student possesses unique cognitive 

abilities, learning styles, and academic needs, adopting an individualized approach in 

the educational process is essential for maximizing learning outcomes. In this context, 

the primary objective of the study is to identify, analyze, and develop pedagogical 

strategies that facilitate the effective implementation of individualized learning in 

higher education. The research also aims to assess the impact of these strategies on 

the quality of education and propose practical recommendations for educators. 

To achieve this objective, the article addresses several key tasks. First, it examines the 

theoretical and scientific-methodological foundations of individualized learning 

approaches and their role in modern education. Second, it identifies the psychological 

and pedagogical characteristics of students that influence their learning processes, 

highlighting the necessity of differentiated and personalized teaching methods. Third, 

the study develops and evaluates various pedagogical strategies tailored to students' 

individual needs, ensuring their successful application in academic settings. 

Additionally, the article discusses the integration of modern educational technologies, 

such as digital learning tools and adaptive teaching methods, to enhance the 

efficiency of individualized instruction. 

The findings of the study demonstrate that individualized pedagogical strategies 

significantly contribute to improving educational outcomes, fostering student 

engagement, and increasing motivation. By addressing students’ diverse learning 

needs, these strategies create a more inclusive and student-centered learning 

environment. The article concludes that implementing individualized approaches in 

higher education not only enhances academic performance but also prepares students 

for independent and lifelong learning. The research outcomes are expected to provide 

valuable insights for educators, enabling them to adopt more effective teaching 

practices and improve the overall quality of education. 

Key words: Individual approach, pedagogical strategies, higher education, 

education quality, innovative methods, student motivation, modern pedagogy. 

Kirish 

Bugungi kunda oliy ta’lim tizimida individual yondashuv masalasi dolzarb 
hisoblanadi, chunki har bir talabani qiziqishlari, qobiliyatlari va o‘zlashtirish 

darajasiga qarab o‘qitish ta’lim samaradorligini oshiradi. Raqamli texnologiyalar 
va innovatsion pedagogik metodlarning rivojlanishi shaxsga yo‘naltirilgan 
ta’limni qo‘llash imkoniyatlarini kengaytirmoqda. 

Shuningdek, talabalar sonining ortishi va ularning ehtiyojlarining 

diversifikatsiyalashuvi individual yondashuvni talab etadi. Ta’lim jarayonida 

shaxsiylashtirilgan strategiyalar qo‘llanilmasa, talabalar motivatsiyasi pasayishi 

va bilim sifati kamayishi mumkin. Shu sababli, pedagogik strategiyalarni 

takomillashtirish zarur. O‘zbekiston Respublikasi Prezidenti 

Sh.M.Mirziyoyevning oliy ta’lim tizimini rivojlantirish va individual 

yondashuvni joriy etish bo‘yicha qator farmon va qarorlar qabul qilgan. 

Jumladan: “O‘zbekiston Respublikasida oliy ta’lim tizimini 2030 yilgacha 

rivojlantirish konsepsiyasi to‘g‘risida” Prezident farmoni (2019-yil 8-oktabr, PF-

5847-son). Ushbu farmonda oliy ta’lim sifati va innovatsion yondashuvlarni 

rivojlantirish orqali har bir talabaga individual yondashuv asosida bilim 

berishning ahamiyati ta’kidlangan. “Oliy ta’lim tizimini tub isloh qilish bo‘yicha 

qo‘shimcha chora-tadbirlar to‘g‘risida” Prezident qarori (2021-yil 24-iyun, PQ-

5157-son). Bu qarorda oliy ta’limda kredit-modul tizimini joriy etish, individual 

ta’lim dasturlarini ishlab chiqish hamda talabalar ehtiyojiga moslashtirilgan o‘quv 

rejalarini yaratish nazarda tutilgan. “Ta’lim va ilm-fan sohasini rivojlantirish 

bo‘yicha davlat dasturi” (har yili qabul qilinadigan dasturlar, masalan, 2022-yilgi 

PQ-81-sonli qaror). Ushbu dasturlar oliy ta’limda individual yondashuvni joriy 

qilish, talabalarning mustaqil ta’lim olish ko‘nikmalarini shakllantirish va raqamli 

ta’lim texnologiyalaridan samarali foydalanish choralarini o‘z ichiga oladi. Bu 

hujjatlar O‘zbekistonda individual yondashuvni rivojlantirish va oliy ta’lim 

sifatini oshirish bo‘yicha mustahkam huquqiy asos yaratmoqda. 

Asosiy qism.  

O‘zbekistonlik bir qator pedagog olimlar oliy ta’limda individual yondashuv 

masalalarini chuqur o‘rganib, ilmiy izlanishlar olib bormoqdalar. Quyida ushbu 

mavzuda faoliyat yuritayotgan ba’zi olimlarning ishlari keltiriladi: 

Onaxon Jabborova – “Individual yondashuv texnologiyasi mazmuni” nomli 

maqolasida individual yondashuv texnologiyasining mazmuni va uning ahamiyati 

haqida nazariy-metodik fikrlarni bayon etgan.  

B.T. Jurayev – “Pedagogik va psixologik fanlarni o‘qitish metodikasi” nomli 

o‘quv qo‘llanmasida pedagogik fanlarni o‘qitishda individual yondashuvning 

nazariy va amaliy jihatlarini yoritib bergan. Ushbu qo‘llanma pedagogika va 

psixologiya yo‘nalishidagi talabalarga mo‘ljallangan.  

H. Omonov va N. Xo‘jayev – “Pedagogik texnologiyalar va pedagogik mahorat” 

nomli darslikda zamonaviy pedagogik texnologiyalar va individual yondashuv 

masalalarini batafsil tahlil qilganlar.  

G. X. Xolmatova “Individual yondashuv asosida talabalarning kasbiy kompetentli 

ni shakllantirish” nomli maqolasida oliy ta’limda individual yondashuv orqali 

talabalarning kasbiy kompetentligini rivojlantirish masalalarini o‘rgangan. 

“Pedagogik mahorat” jurnali tahririyati – Ushbu jurnalning 2021-yil 4-sonida oliy 

ta’lim tizimida zamonaviy pedagogik texnologiyalarni joriy etish va individual 

yondashuv masalalariga bag‘ishlangan maqolalar to‘plami chop etilgan. 

“Pedagogika” jurnali tahririyati – 2015-yil 3-sonida bo‘lajak o‘qituvchilarda 

pedagogik ijodkorlikni shakllantirishda akmeologik yondashuvning ilmiy asoslari 

haqida maqola e’lon qilingan.  

O‘zbekistonlik pedagog ilmiy tadqiqotchilar oliy ta’lim muassasalarida individual 

yondashuvlarni amalga oshirish bo‘yicha turli pedagogik strategiyalarni taklif 

etib, ularning mazmun-mohiyatini chuqur tahlil qilganlar. 

Olimbay Otajanov integrativ yondashuvning oliy ta’lim jarayonidagi ahamiyatini 

o‘rganib, “integratsiya” va “pedagogik integratsiya” tushunchalarini tahlil qilgan. 

U o‘quv jarayonida integratsiyani amalga oshirish vositalari va shakllarini 

aniqlab, integral pedagogik tizimning samaradorligini oshirish yo‘llarini 

ko‘rsatadi. Otajanovning tadqiqotlari integrativ yondashuvning mohiyatini ochib 

berishga qaratilgan bo‘lib, bu yondashuvning maqsadlari, tamoyillari va 

funksiyalarini ajratib ko‘rsatadi. Shuningdek, u fanlararo aloqalarni amalga 

oshirish usullarini ta’kidlab, integratsiyalashgan kurslarning vazifalarini yoritadi. 

Diyorbek Turgʻunpoʻlatov va Shaxnoza Muxtarova ta’lim tizimidagi individual 

yondashuvning dolzarbligini tahlil qilganlar. Ular individual ta’lim tushunchasini 

izohlab, uning ta’lim va tarbiya jarayonidagi ahamiyatini yoritadilar. Maqolada 

innovatsion va individual yondashuvlarning o‘quv jarayonidagi o‘rni va ularni 

qo‘llash usullari haqida so‘z yuritiladi. 

Mualliflar “Talaba talabaga ustoz, talaba talabaga shogird” tamoyilining 

ahamiyatini ta’kidlab, bu yondashuvning ta’lim samaradorligini oshirishdagi 

rolini ko‘rsatadilar.  

Oybek Shomurodov oliy ta’lim tizimida mustaqil ta’limni tashkil etishning 

metodikasini o‘rgangan. U fan, ta’lim va ishlab chiqarish integratsiyasiga mos 

ravishda talabalarning kompetensiyalarini mustaqil ta’lim orqali takomillashtirish 

zaruratini ta’kidlaydi. Shomurodovning tadqiqotlari mustaqil ta’limni tashkil 

etishda "oddiydan murakkabga" tamoyiliga rioya qilish, talabalarning 

qobiliyatlari va qiziqishlarini hisobga olish kabi jihatlarni yoritadi. U, 

shuningdek, mustaqil ish mavzusi va usulini tanlashda talabalarning individual 

xususiyatlarini inobatga olishning muhimligini ko‘rsatadi.  

Ushbu tadqiqotlar oliy ta’lim muassasalarida individual yondashuvlarni amalga 

oshirishda pedagogik strategiyalarni takomillashtirish va talabalarning kasbiy 

rivojlanishini ta’minlashda muhim ahamiyatga ega. 

Oliy ta’lim muassasalarida talabalar o‘rtasida individual yondashuvni amalga 

oshirish pedagogik strategiyalarning puxta ishlab chiqilishini talab etadi. 

Tadqiqot natijalari shuni ko‘rsatadiki, individual yondashuv ta’lim jarayonining 

samaradorligini oshirish, talabalar motivatsiyasini kuchaytirish va ularning kasbiy 

tayyorgarlik darajasini yaxshilashga xizmat qiladi. Shu nuqtai nazardan, 

muhokama jarayonida quyidagi asosiy jihatlarni ko‘rib chiqish maqsadlidir. 

1. Individual yondashuvning ta’lim samaradorligiga ta’siri. Tadqiqotlar shuni 

tasdiqlaydiki, individual yondashuv qo‘llanilganda talabalar o‘z imkoniyatlariga 

mos o‘quv materiallarini o‘zlashtirish imkoniyatiga ega bo‘ladilar (Vygotsky, 

1978). Masalan, Bloom (1984) tomonidan taqdim etilgan “Mastery Learning” 

modeli individual yondashuvning ta’lim natijalariga sezilarli ijobiy ta’sir 

ko‘rsatishini ta’kidlaydi. O‘quv jarayonida differensial yondashuv, 

moslashtirilgan topshiriqlar va individual maslahatlar ta’lim jarayonini shaxsiy 

ehtiyojlarga moslashtirishga xizmat qiladi. 

2. Pedagogik strategiyalarni tanlash va ularning samaradorligi. Ta’lim jarayonida 

qo‘llaniladigan strategiyalar talabalarning bilim darajasi, shaxsiy qobiliyatlari va 

o‘quv motivatsiyasiga mos ravishda tanlanishi kerak (Knowles, 1980). 

Konstruktivistik yondashuvga asoslangan strategiyalar, masalan, faol o‘qitish 

metodlari, loyihaviy ishlar va aks ettirish (refleksiya) usullari individual 

yondashuvni amalga oshirishda muhim ahamiyat kasb etadi. Jumladan, Flipped 

Classroom modeli orqali talabalar mustaqil ta’lim olishi, keyinchalik esa 

o‘qituvchi bilan bevosita o‘zlashtirish darajasini muhokama qilishi ta’lim 

samaradorligini oshiradi (Bishop & Verleger, 2013). 

3. Raqamli texnologiyalarning individual yondashuvdagi o‘rni. Axborot-

kommunikatsiya texnologiyalari ta’lim jarayonida individual yondashuvni amalga 

oshirish uchun yangi imkoniyatlarni yaratadi. Elektron ta’lim platformalari, 

masalan, Moodle, Google Classroom yoki Edmodo orqali talabalar mustaqil 

o‘quv materiallarini o‘zlashtirishi, baholash tizimlari esa o‘zining bilim darajasini 

kuzatish imkonini beradi (Anderson, 2008). Sun’iy intellektga asoslangan adaptiv 

ta’lim tizimlari har bir talabaga mos keladigan o‘quv materiallarini taklif qilishi 

mumkin (Siemens, 2013). 

4. O‘qituvchining roli va pedagogik kompetensiyalar. O‘qituvchi individual 

yondashuvni amalga oshirishda markaziy rol o‘ynaydi. U nafaqat o‘qitish 

jarayonini boshqaruvchi, balki motivator, maslahat beruvchi va yo‘l-yo‘riq 

ko‘rsatuvchi sifatida ham faol ishtirok etishi lozim (Shulman, 1986). 

O‘qituvchilarning psixologik-pedagogik tayyorgarligi, kommunikativ 

ko‘nikmalari va talabalarning ehtiyojlarini aniqlash qobiliyati ta’lim 

samaradorligini belgilovchi asosiy omillardandir. 

5. Individual yondashuvga oid amaliyotning cheklovlari va istiqbollari. Individual 

yondashuvni qo‘llash jarayonida muayyan muammolar ham yuzaga kelishi 

mumkin. Masalan, guruhda o‘qitish tizimining mavjudligi, talabalar sonining 

ko‘pligi, vaqt va resurslarning yetishmovchiligi pedagoglar uchun qiyinchilik 

tug‘diradi. 

Xulosa. Xulosa sifatida, individual yondashuvni amalga oshirishda 

pedagogik strategiyalarni puxta ishlab chiqish, zamonaviy texnologiyalardan 

foydalanish va o‘qituvchilarning pedagogik mahoratini oshirish muhim ahamiyat 

kasb etadi. Ta’lim jarayoniga moslashtirilgan individual yondashuv natijasida 

talabalar bilim olish jarayoniga faolroq jalb etilib, ularning mustaqil fikrlash 

qobiliyati va amaliy ko‘nikmalari rivojlanadi. Bu esa oliy ta’lim sifatini 

oshirishning muhim shartlaridan biridir. 

